
DIKGAFA LE MAKGETHO A BAETI  

Alawense ya ho se lefiswe lekgetho ke eng? 

Monyetla wa ho se lefiswe lekgetho o ka arolwa habedi:  
 
1. Dialawense tsa ho se lefiswe lekgetho  

 Ebang o le moeti o na le monyetla wa ho tlisa dithoto ka hara naha tsa boleng ba ho fihla ho R5 000 motho ka 
mong (basebetsi ba difofane/dikepe le mookamedi / mofofisi ba na le monyetla wa R700) ntle le ho lefa kgafa 
efe kapa efe kapa lekgetho ho tsona; mme  

 Ebang o le moeti ya tswang dinaheng tseo e leng ditho tsa Southern African Customs Union  (SACU) ha o 
lefe dikgafa tsa Bolaodi ba Meedi mme o monyetleng wa ho se lefe VAT hodima dithoto tsa boleng ba ho fihla 
ho R5 000.  

2. Dithoto tse felang  

 Ebang o le moeti, o na le monyetla wa ho tlisa dithoto tse felang ka hara naha ntle le ho lefa lekgetho 
(basebetsi ba difofane/dikepe le mookamedi / mofofisi ba na le monyetla o sa feteng meedi e behilweng) tse 
kang:  

o disakarete tse 200;  

o disikara tse 20;  

o 250 gram ya kwae ya peipi le / kapa kwae ya sikarete ka bobedi;  

o dilitara tse 2 tsa veine;  

o litara e le nngwe ya dino tse ding tsa tahi (ho akareditswe le biri);  

o 250 ml eau de toilette le 50 ml ya phefume.  

o Dithoto tse felang tse fetang tekanyo ha di a lokela ho tsekwa tlasa alawense ya ho se lefiswe 
lekgetho. Kgafa e felletseng le VAT di tlameha ho leshwa bakeng sa tse jwalo tse fetileng tekanyo. 

 Dintho tse entsweng ka matsoho  

o Ebang o le moeti ya tswang SACU kapa dinaheng tseo e leng ditho tsa Southern African 
Development Community (SADC) o dumelletswe ho tlisa dintho tse entsweng ka matsoho tse kang 
tsa letlalo, patsi, polasetiki, lejwe, kgalase, jwalo-jwalo ka hara Afrika Borwa ha feela e le hore 
paloyohle ya tsona ha e fete 25kg, ho sa kenyeletswa ditefo tsa dikgafa le makgetho.  

o Dithoto tsena (ha feela di sa fete meedi e boletsweng) di ka tsebahatswa ho DA 331 le ha e le hore 
di reretswe ho rekiswa. 

 


